
GAUTENG DEPARTMENT OF EDUCATION

SENIOR CERTIFICATE EXAMINATION
SESOTHO LELEME LA PELE 

BOEMO BO PHAHAMENG 
(Pampiri ya Pele)

NAKO:  dihora tse 3

MATSHWAO:  160

ELA HLOKO:

· Beha ditaba le ditemana ka tatellano.

· Arola mantswe le matshwao a puo hantle.

· Sebedisa puo e hlwahlwa.




KAROLO YA A

Karolong ena ho na le potso tse NNE.  Araba tse PEDI feela.  Bolelele ba karabo ka nngwe bo se fete LEQEPHE

POTSO 1

DITEMA

1.1 O mongodi wa mokgatlo wa batjha motseng wa heno.  Ngola tsebiso eo o memang ditho ho tla kopanong ya mokgatlo.  Fana le ka lenanetsamaiso la kopano eo.

1.2 E se e le tlwaelo ho ba bang ba baithuti ho se tene phahlo tseo e seng tsa sekolo ntle le mabaka.  Jwale ka modulasetulo wa mokgatlo wa boemedi ba baithuti, ngolla baithuti memorandamo.

1.3 Ngolla motswalle wa hao ya nang le tshwaetso ya AIDS lengolo.  Mo kgothatse ka boemo boo a leng ho bona.

1.4 O batla mosebetsi o phatlaladitsweng lesedinyaneng la Sontaha.  Ngola boitsebiso bo kgemang le ditlhokeho tse hlahellang papatsong eo.
20+20=[40]

KAROLO YA B

POTSO 2

TEKOKUTWISISO

Bala ditaba tse latelang, o nto araba dipotso.


Basothong ha esale sethepu e le ntho e hlokolotsi, hobane ba ne ba nahana hore se rarolla mathata, empa ba sitwa ho hlokomela hore ke lejwe la kgopiso lenyalong.  Ke moo motho o ka ipotsang hore hantlentle ke lebaka lefe le qobellang monna wa Mosotho ho nyala sethepu.

Le leng la mabaka, ke ho tsetselela mojalefa kapa ngwana moshanyana.  Ka nako e nngwe, ho a etsahala hore mosadi e moholo a hloke thari.  Ke hona moo monna a tla etsa mekutu, mawala ohle ho nyala moqekwa.  Kgopolo e le hore serethe se tla mo fa ngwana.

Ka nako e nngwe o tla fumana monna wa Mosotho, a hafa ka nkatana, mme maemo ana a tla mo kgothaletsa ho nyala moqekwa, sepheo e be e le ho fumana mothusi wa bobedi ya tla ja leruo le yena.  Ke hona moo ke yeng ke hlokomele hore leruo le fetola banna diphoqo.

Banna ba Basotho meharo, ka nako e nngwe o nyala sethepu hobane a batla basadi ba bangata.  O kgotsofala ha a bokanetswe ke basadi jwalo ka lesapo le bokanetswe ke marwana.  O sitwa ho hlokomela hore basadi ba bangata ke mathata.

Ntho e ka o qabolang, ka nako e nngwe o tla fumana teduputswa, wa moihlwe, ya lefatla, ka hanong e le disene feela, ke re molora, a rera ho nyala sethepu.

Le bona baqekwa, ba tla le mathata ho feta ditharollo.  Ba bang ba fihla ba se ba le ntweng, ba bang ba fihla ba nyefola basadi ba baholo, ba sotla bana bao ebang ba teng, ha ba bang ba etla ba se ba e na le bana.  Ba qetelle ka ho senya leruo leo ba le fumanang le se le le teng.  Ke re ba fihla ba le makoko.

Ke ka lebaka leo o ka fumanang monna wa sethepu e se e le kgaba le ileng a kolla ntsi hanong, hobane baqekwa ba fihla ba se ba ikemiseditse ho senya leruo.  Ke ka hona ke reng, ke ka sewelo moo o ka fumanang monna ya nyetseng sethepu a ja monakaladi wa kebolelwa.

Sethepu, le ha se le bohlokwa, ke sesosa sa mathata le dintwa.  Ka mehla ho tsekwa  lefa.  Moqekwa o ye a tseke hore bana ba hae ba baholo, kahoo ke bona bajalefa.  Mme ha eba monna a sekametse ka ho e moholo, o leka ka matla ho mo fetola maikutlo.

Ditjhaba tse ngata, di ile tsa aroha dikoto, tsa lwana ka baka la sethepu.  Ruri ha se na molemo, mathata a sona a thiba letsatsi.  Motho o a ipotsa hore ha maemo a moruo a le mabe tjena, boAids ba eme ka maoto le basadi ba se ba etse hloko ditokelo tsa bona, na sethepu se ka hlola se ba bonolo.  Re tla tshwanela ho etsa dipatlisiso mabapi le taba ena.


2.1 Ke mabaka afe a MARARO a qobellang monna ho nyala sethepu?
(3)

2.2 Fana ka mabitso a dikapuo tse sebedisitsweng meleng ena.

2.2.1 Mathata a sethepu a thiba letsatsi 

2.2.2 Bo –Aids ba eme ka maoto.

2.2.3 O bokanetswe ke basadi jwalo ka lesapo le bokanetswe ke marwana.

2.3 A ko hlalose dikapolelo / dikapolediso tse sehetsweng mela ka tlase serapeng.

2.4 Na mongwahakgolong ona, o ka kgothaletsa sethepu?  Tiisa karabo ya hao ka mabaka a MARARO.

2.5 Na leruo le ka fetola monna sephoqo?  Fana ka lebaka le le leng.

2.6 Nehelana ka tholwana tse PEDI tsa sethepu.

2.7 Bolela hore dipolelo tse latelang ke NNETE kapa MAFOSISA.

2.7.1 Bannabaholo le bona ba rata sethepu

2.7.2 Banna ba Basotho ba pelo di telele.

2.7.3 Leruo le  hlalefisa banna.

2.7.4 Direthe di atisa ho tla le tharollo manyalong.

2.7.5 Sethepung, lefa ke sesosa sa ntwa

2.8
Sebedisa mantswe ana a qotsitsweng serapeng ho bopa MAELE.

2.8.1 ngwana

2.8.2 molora

2.8.3 monna

2.8.4 thari

2.8.5 mosadi
(6)

(5)

(6)

(1)

(4)

(5)

(10)

[40]

KAROLO YA C

POTSO 3

KGUTSUFATSO

Sebedisa ditaba tsa tekokutlwisiso (Potso 2) ho ngola dintlha tse LESHOME tse di akaretsang.
[20]

KAROLO YA D

Ela hloko!

Dipotso tse karolong ena di itshetlehile hodima tekokutlwisiso e ho potso 2
POTSO 4

THUTAPUO

4.1 Fana ka mantswe a hlaloswang ke dipolelo tse latelang ho tswa seratswaneng.

4.1.1 Mosadi e monnyane lenyalong.

4.1.2 Sebaka seo leino le kgenohileng ho sona.

4.1.3 Lenyalo, moo monna a nyetseng basadi ba babedi kapa ho feta.

4.1.4 Motho ya ihlo le le leng.

4.1.5 Sebaka seo moriri o phumohileng ho sona hloohong
(1)

(1)

(1) 

(1)

(1)



4.2 Fana ka mahlalosonngwe a mantswe a sehetsweng mela.

4.2.1 Moqekwa o fihla a ikgohomosa bohadi

4.2.2 Bashanyana ba atisa ho iketsa ditseketseke
4.2.3 Lenyalo ke ntho ya bohlokwa
4.2.4 Serethe se tlisa mathata lapeng.

4.2.5 Monna o llela ngwana.
(1)

(1)

(1) 

(1)

(1)



4.3 Sebedisa polelo ena mosadi wa morena e moholo o hloka thari bohadi ho araba dipotso tse latelang.

4.3.1 Ngola mabitso a MANE a teng polelong ena

4.3.2 Fana ka dihlopha tsa mabitso ao.

4.3.3 Bolela mosebetsi o sebetswang ke lebitso ka leng polelong.

4.3.4 E moholo e sebeditswe jwalo ka eng polelong?

4.3.5 Polelo e ka hodimo e ho lekgathe lefe?
(4)

(4)

(8)

(2)

(2)

4.4 Isa polelo ena, mosadi wa morena e moholo o hloka thari bohadi ho

4.4.1 tatolo

4.4.2 lekgathe letlang
(2)

(2)

4.5 Bolela lebitso la sekao seo polelo eo e leng ho 4.4 e leng ho sona.

4.6 Ngola polelo e ho 4.4. ka sekaotlwaelo.

4.7 Sebedisa leetsi lena hloka ho bopa maetsi a letso a latelang

4.7.1 leetsehi

4.7.2 leetswa

4.7.3 leetsani

4.7.4 leetsetsi

4.7.5 leetsisi


(2)

(2)

(2)

(2)

(2)

(2)

(2)

[48]

POTSO 5

Ithuse ka lenane la makopanyi ana a tswang serapeng ho tlatseletsa dipolelo tse tla latela

Le ha, hobane, moo, hore, empa

5.1 Moqekwa o a tseba _____________ ntate o ruile.

5.2 Mosotho o nyala _____________ a batla mora

5.3 Mosadi o robala _____________ a nyetsweng

5.4 Sethepu se a thusa _____________ se na le mathata.
4x1=[4]

POTSO  6

Sebedisa mantswe ana a qotsitsweng serapeng ho bopa dipolelo tse hlahisang lehlalosi la mokgwa.

6.1 haholo.

6.2 ka santhao

6.3 kgathetse

6.4 thari
(2)

(2)

(2)

(2)

[8]

MATSHWAO KAOFELA:
[60]

160

